
(Номгӯи субъекти хоҷагидори воридкунандаи гази моеъ)
Суроға

дар он хусус, ки шароити субъекти хоҷагидорӣ мазкур ба талаботи бандҳои 11 ва 12 Регламенти техникии Ҷумҳурии Тоҷикистон "Дар бораи бехатарии газҳои моеи карбогидридӣ" ҷавобгӯ мебошад.
Асос:

(Номгӯи ҳуҷҷатҳоӣ тасдиқкунанда (протокол, санад))
Директор
Ҷ.М.
«_____» ______________соли 20

Замимаи В
Талабот
ба кормандоне, ки дар раванди истеҳсол, нигоҳдорӣ, таҳвил (интиқол), фурӯш ва нобудсозии гази моеи карбогидридӣ фаъолият менамоянд
1.
Кормандоне ки дар рававди истеҳсол, нигаҳдорӣ, таҳвил (интиқол), фурӯш ва нобудсозии гази моеи карбогидридӣ фаъолият менамоянд, ӯҳдадоранд:
- дар ҳолати ба кор дохил шудан аз муоинаи (ташхиси) пешакии тиббӣ ва муоинаи (ташхиси) мунтазами тиббӣ гузаранд;
- пеш аз дохил шудан ба кор, омӯзиш ва тибқи тартиби муқарраргардида аттестатсияро гузаранд;
- дастурамалҳои вазифавӣ ва технологиро донанд ва риоя намоянд;
- қоидаҳои истифодабарии таҷҳизотеро, ки барои истеҳсол, нигоҳдорӣ, таҳвил (интиқол), фурӯш ва нобудсозии газҳои моеи карбогидридӣ таъин шуданд, риоя намоянд;
- бо мақсади нарасонидани зарар ба ҳаёт ё саломатии шаҳрвандон, амволи шахсони воқеӣ ё ҳуқуқӣ, амволи давлатӣ ё ҷамъиятӣ, муҳити зист, хаёт ё саломатии ҳайвоноту растаниҳо тадбирҳои муқаррароти қонунгузориҳои Ҷумҳурии Тоҷикистонро қабул намоянд.
2. Кормандоне, ки дар раванди итеҳсол, нигаҳдорӣ, интиқол, фурӯш ва нобудсозии газҳои моеи карбогидридӣ фаъолият менамоянд, бояд дорои омодагии тахассусӣ бошанд ва ба талаботи тахассусӣ ба вазифа, ихтисоси мутобиқ ба номгӯю талаботе, ки дар маълумотномаи тахассусӣ бо тартиби муқаррарнамудаи қонунгузориҳои Ҷумҳурии Тоҷикистон тасдиқ гардидаанд, мутобиқат дошта бошанд.
3. Ронандагони воситаҳои нақлиёте, ки ба интиқоли газҳои моеи карбогидридӣ машғул мебошанд, бояд дорои шаҳодатнома ва иҷозатномаи   махсус   оид  ба   интиқоли   борҳои   муҳиму  хатарнок бошанд.
Замимаи Г
Талабот
ба маълумоте, ки дар шаҳодатнома оид ба газҳои моеи карбогидридӣ дарҷ гардидаанд
Шаҳодатнома дар бораи гази моеи карбогидридӣ, ки ба истеҳсолкунанда ё фурӯшанда (дар корхонаҳое, ки нигоҳдорӣ ва фурӯши гази моеи карбогидридиро ба роҳ мемонанд) дода мешавад, бояд дорои маълумоти зерин бошад:
номгӯй ва ё тамғаи гази моеи карбогидридӣ;
маълумот оид ба корхонаи истеҳсолӣ, макони ҷойгиршавии он ва кишваре, ки гази моеи карбогидридӣ дар он истҳесол гардидааст;
маълумот дар бораи фурӯшанда, аз ҷумла реквизитҳои он;
таъиноти меъёрии тавсифномаҳо, мутобиқ ба нишондиҳандаҳое, ки дар Замимаи А Регламенти техникии мазкур дарҷ гардидаанд;
аҳамияти воқеии тавсифномаҳои мазкур, ки дар асоси натиҷаи санҷишҳо муайян шудаанд;
санаи гирифтани намунаи санҷишҳо;
- рақами зарфи нигоҳдорандаи гази моеи карбогидридӣ, ки намунаи санҷиш аз он гирифта шудааст;
санаи истеҳсоли гази моеи карбогидридӣ;
санаи гузаронидани ташхиси гази моеи карбогидридӣ;
маълумот дар бораи сертификати мутобиқат ё эъломия оид ба мутобиқат.  
Шаҳодатномаи мазкур бояд аз тарафи роҳбари корхона ё шахси ваколатдор ба имзо расида, бо мӯҳр тасдиқ карда щавад.

                                   Замимаи Д 
                            Талабот ба тамғагузорӣ ва қоидаҳои насби он

1. Дар   ҳар   зарфе,    ки   барои   нигоҳдории   гази   моеи карбогидридӣ пешбинӣ гардидааст, бояд лавҳачаи махсус насб шуда бошад. Дар лавҳача бояд чунин маълумот дарҷ шуда бошад: 
- нишони молӣ ва ё номгӯи истеҳсолкунанда;
- ном ё таъиноти зарф;    
- рақами тартибии зарф тибқи низоми рақамгузории истеҳсолкунанда;
- соли истеҳсоли гази моеи карбогидридӣ;
- фишори корӣ, МПа;         

- фишори ҳисоби, МПа;          

- фишори намунавӣ, МПа;          

- ҳарорати кории иҷозатдодашудаи ниҳоӣ ё ҳадди ақали девораҳои зарф, °С;          

- вазни зарф, кг.

2. Дар қисми болоии давра шакли баллон бояд маълумоти зайл ба таври хоно ва дақиқ насб карда шавад: 
-  нишони молии истеҳсолкунанда; рақами баллон;
- вазни холиси баллони холӣ ва вазни баллон баъд аз пур кардан бо гази моеи карбогидридӣ (кг);
- санаи (моҳ, соли) истеҳсол ва соли ташхиси минбаъдаи мол;
- фишори корӣ,- МПа;
- фишори гидравликии намунавӣ, МПа; 

- ғунҷоиши баллон (литр);      

- мӯҳр ё тамғаи ШНТ-и истеҳсолкунанда.

3. Дар лавҳачаи зарфи мошини боркашон, ки барои интиқоли гази моеи карбогидридӣ пешбинӣ шудааст, бояд маълумоти зайл ба таври хоно ва дақиқ насб карда шавад:
-  нишони молии истеҳсолкунанда;      
- рақами баллон;
- вазни холиси баллони холӣ ва вазни баллон баъд аз пур кардан бо гази моеъи карбогидридӣ (кг);
- санаи (моҳ, соли) истеҳсол ва соли ташхиси минбаъдаи мол; 

- фишори корӣ, МПа; 

-фишори гидравликии намунавӣ, МПа;   
- ғунҷоиши баллон (пурраё лозима) (л.); 
- мӯҳр ё тамғаи ШНТ-и истеҳсолкунанда.
            4.Ҳар як воситаи нақлиёти боркашон, ки дорои зарфҳои нигоҳдорандаи гази моеи карбогидридӣ мебошад,бояд тамғае дошта бошад, ки дар он оид ба дараҷаи хатарнокии бори интиқолшаванда маълумот дарҷ гардад.
Чунин тамғагузорӣ маълумоти зеринро дар бар мегирад:
- дар контейнер ва воситаҳои боркашони тавассути роҳи оҳан   нишони  хатарнокии   бор   бо   рақами   силсилавии   СММ, ҳамчунин рақами корти садамавӣ дар сурати интиқоли бор дар ҳудуди Ҷумҳурии Тоҷикистон;
         - дар воситаҳои боркашонии автомобилӣ - ҷадвали маълумотдиҳанда, ки нишони хатарнокии борро бо рақами силсилавии СММ ва рамзи чораҳои интиқоли борҳои хатарнокро дар бар мегирад. Ҳангоми интиқоли гази моеи карбогидридӣ тавассути воситаҳои нақлиёти ба ин раванд вобастабуда, ба онҳо аломати хатарнокии бор, ки нишондиҳандаи намуди хатар ва мутобиқ ба дараҷабандии хатари бор мебошад, насб карда мешавад.
5. Тамғаи зарфҳои интиқолкунандаи гази моеи карбогидридӣ бояд маълумоти асосию иловагиро пурра инъикос намояд. 
6. Навиштаҷоти асосии тамға чунинанд:
         - ба таври пурра ё қайди шартӣ сабт намудани номи қабулкунандаи бор, тибқи тартиби муқаррароти ҷойдошта;
          - номгӯи нуқтаи таъинот бо нишондоди зарурии нуқтаҳои истгоҳ ё макони фаровардани бор. Агар нуқтаи таъинотӣ истгоҳи роҳи оҳан ё бандар бошад, бояд номи пурраи он истгоҳ ё бандар дар ҳуҷҷат нишон дода шавад ва номи роҳи таъинотӣ ба таври мухтасар дарҷ гардад.
Навиштаҷоти иловагӣ бояд чунин маълумотро дар бар гирад:
       - ба  таври  пурра  ё  қайди  шартӣ  сабт  намудани   номи интиқолдиҳандаи бор, тибқи тартиби муқаррароти ҷойдошта;
           - номгӯи нуқтаи интиқоли бор бо нишондоди истгоҳи интиқолёбандаи роҳи оҳан ва мухтасаран ишора кардани номгӯи роҳҳои интиқолӣ;

           - навиштаҷоти муассисаи нақлиёти боркашон (мӯҳтавои навиштаҷот ва тартиби насби он мувофиқи қоидаҳои муқарарнамудаи Вазорати нақлиёти Ҷумҳурии Тоҷикистон ба роҳ монда мешавад).
8.
Навиштаҷоти иттилоотӣ инҳоро бояд дар бар гирад:
- вазни   холис  ва   ғайрихолиси   зарфҳои   боркашонӣ:   дар  зарфҳои     боркашонии     нақлиёти     роҳи     оҳан,     автомобилҳои махсусгардонидашуда   ва   контейнерҳо   бо   тонна,   дар   систернаҳо (зарфҳои  фулузии ҳоса)  бо  килограмм,  ҳамчунин дар  баллонҳои истифодашавандаи хонаҳо ва автомобилҳо бо литр;
           - андоза ва ҳаҷми ҷойи зарфи борнигоҳдоранда бо сантиметр (дарозӣ, қутр ва баландӣ) ҳисоб карда мешавад. 
Барои    қубурҳое,    ки    барои    интиқоли    гази    моеи карбогидридӣ     пешбинӣ     гардидаанд,     тамғагузорӣ     мутобиқи стандартҳои Ҷумҳурии Тоҷикистон амалӣ карда мешавад.
9. Аломатҳои    шартии    интиқолӣ     ва    навиштаҷот    дар систернаҳои роҳи оҳан бояд бо ранги сиёҳи ҷилодор дар ҷойҳои ба назар намоён дарӣ карда шавад.

11.
Тамғагузорӣ      дар      ҳар      кадом    воситаи      нақлиёти интиқолдиҳандаи    газҳои    моеи    карбогидридӣ    (асосӣ,    иловагӣ, навиштаҷоти иттилоотӣ ва аломатҳои шартии интиқолӣ) бояд дар ҳамаи зарфҳои боркашонӣ ба таври ҳатмӣ насб карда шаванд.
12.
Дар сурати интиқоли бор тавассути автомобилҳои боркаш ва   контейнерҳои   умумӣ,   ба   истиснои   автомобилҳои   боркаш   ва контейнерҳое, ки ғунҷоиши зарфи боркашониашон камтар аст, насби навиштаҷоти асосию иловагӣ зарурат надорад.
